19. atkluotuos latgalīšu rokstu volūdys i kulturviesturis
olimpiadis nūlykums 
1. Olimpiadis mierkis i aizdavumi:
1.1. Školu jaunuotnis vydā popularizēt latgalīšu kulturys montuojumu;

1.2. Nūstyprynuot izpratni par latgalīšu rokstu volūdu kai svareigu latvyskuos identitatis daļu, 

         rūsynuot jaunīšu interesi par latgalīšu volūdu, kulturviesturi, viesturi;
1.3. Veicynuot kulturys vierteibu i izcyluokūs nūvodnīku apzynuošonu školuos.
2. Olimpiadis daleibnīki: vyspuorizgleitojūšūs školu 10.–12. klašu komandys 3–5 školānu sastuovā.
3. Olimpiadis organizātuoji: Vaļsts izgleiteibys satura centrs, Latgalīšu volūdys, literaturys i kulturviesturis školuotuoju asociaceja (LVLKŠA), Rēzeknis Tehnologeju akademejis Regionalistikys zynuotniskais instituts, LU Humanitarūs zynuotņu fakultatis Baltu volūdnīceibys katedra, Rēzeknis nūvoda pošvaļdeiba, RēzeknisVaļsts 1. gimnazeja.
4. Olimpiadis nūrise: 
4.1.0. 1. pūsmys — školys olimpiade: 
4.1.1. Nūrisis laiks školā — olimpiade nūteik leidz  2019. goda 5. apreļam;

4.1.2. Olimpiadis aizdavumus izstruodoj školā;
4.1.3. Dorbus viertej i daleibnīkus 2. pūsmam vierza školys žurejis komiseja.

4.2.0. 2. pūsmys — vaļsts atkluotuo olimpiade:

4.2.1. Nūtikšonys laiks i vīta — 2019. goda 13. apreļs, Rēzeknis Vaļsts 1. gimnazeja,Viļānu 2; 
4.2.2.Aizdavumus i viertiešonys kriterejus izstruodoj Rēzeknis Tehnologeju akademejis Regionalistikys zynuotniskuo instituta i Latvejis Universitatis vuiceibu spāki;

4.2.3. Dorba ilgums treis astronomiskuos stuņdis (10:00–13:00);

4.2.4. Olimpiadis aizdavumus komanda veic kolektivi;
4.2.5. Dorba saturs: tests, aizdavumi latgalīšu rokstu volūdā; rodūši dorbi, školānu dorbu prezentacejis. 
5. Olimpadis aizdavumu temys:
        1) Latgalīšu rokstu volūda (rokstu volūdys prasmis);
        2) Annai Rancānei – 60;
3) Jaunuokuo latgalīšu literatura: Raibīs “Pistacejis” (2017);
        4) Tulkuojumi latgalīšu volūdā: L. Kerola “Alise Breinumu zemē” (2015), 
            A. de Sent- Ekziperī “Mozais priņcs” (2017);
        5) Latgolys kulturtests (latgaliskī pasuokumi, nūtykumi, jubilejis 2018. godā).
6. Pīteikumi olimpiadei juoatsyuta leidz 2019. goda 8. apreļam LVLKŠA iz e-postu (lvlksa@inbox.lv). Pīteikumā juonūruoda škola, klase, školāna vuords i uzvuords.
7. Viertiešona i apbolvuošona

Olimpiadis rezultatus viertej LVLKŠA i Rēzeknis Tehnologeju akademejis Regionalistikys zynuotniskuo instituta kūpeigi veiduota viertiešonys komiseja. Rezultati teik paziņuoti olimpiadis dīnā. Gūdolguotūs vītu īgiviejis komandys i komandu daleibnīki individuali sajam bolvys, puorejī daleibnīki — pīminis veļtis.
Informaceju var atrast www.visc.gov.lv i www.lakuga.lv
8. Olūti
Latgalīšu rokstu volūda
1. Valsts valodas likuma 3. pants (atrūnams: www.likumi.lv)
2. LR Tieslietu ministrijas Valsts Valodas centrs (2008). Latgaliešu pareizrakstības nosacījumi: http://www.lu.lv/filol/latgalistica/doc/LGPNusacejumi.pdf
3. Cybuļs J., Leikuma L.Latgalīšu ābece (lementars). 2. daļa. Lielvārde: Lielvārds, 1992.
4. http://www.lakuga.lv/raksteiba/

Annai Rancānei – 60
1. Rancāne A. (2013). Divpadsmit Latgales loki kopā ar Annu Rancāni. Rīga: Zvaigzne ABC.

2. Rancāne A. (2008). Dzeja. CV. Šuplinska I. (sak., 2008). Susātivs. Myusdīnu latgalīšu dzejis antologeja. Rēzekne: LgSC. 6.–23. lpp.

3. Rancāne A. (2018). Prīca i klusiešona. Rīga: Latgolys Studentu centrs.

Jaunuokuo latgalīšu literatura
1. Raibīs Suņs (2008). Dzeja. CV. Šuplinska I. (sak., 2008). Susātivs. Myusdīnu latgalīšu dzejis antologeja. Rēzekne: LgSC. 217.–235. lpp.

2. Raibīs (2017). Pistacejis. Rēzekne.

Tulkuojumi latgalīšu volūdā
    1.  Kerols L. “Alise Breinumu zemē” (2015)
    2.  Ekziperī de A. “Mozais priņcs” (2017)

Latgolys kulturys tests (myusu dīnu latgaliskī pasuokumi, nūtykumi, jubilejis) 
1. www.lakuga.lv 

2. www.latgale.lv 
3. http://iepazisimies.rta.lv
4. www.lingvistiskakarte.lv (latgalistika)
